
Här Claude Wiseler 
President vun der Chamber 

Lëtzebuerg, den 4. Oktober 2024 

Här President, 

sou wéi den Artikel 80 vum Chambersreglement et virgesäit, bieden ech Iech, dës parlamentaresch Fro 
un den Här Minister fir Educatioun, Kanner a Jugend weiderzeleeden. 

Fir all Schüler:inne beschtméiglechst enseignéieren ze kënne si jee no hire Besoine verschidden 
Encadrementer an Equipementer noutwendeg. A verschiddene Situatioune kann d’Ausstattung vum 
Klassesall och e wichtege Facteur fir d’Sécherheet vun alle Kanner an der Klass duerstellen, besonnesch 
wa Schüler:inne mat grave Verhalensopfällegkeeten an enger Klass sinn. Fir Kanner mat spezifesche 
Besoine gëtt et d’Méiglechkeet vun den Aménagements raisonnables, dorënner och d’Upassung vum 
Unterrecht am Klassesall. 

An deem Kontext géing ech dem Här Minister fir Educatioun, Kanner a Jugend follgend Froe stellen: 

 Wéi eng Upassunge vum Klassesall sinn bei engem Aménagement raisonnable méiglech? Wéi ass 
den Oflaf fir esou Equipementer oder Ënnerstëtzungen en place ze setzen? 

 Huet den Educatiounsministère Recommandatioune formuléiert fir den Equipement vum 
Klassesall generell méiglechst inklusiv ze gestalten? Wa jo, wéi eng? 

 Wéi verhält et sech mat der Responsabilitéit, wann e:ng Schüler:in an der Prozedur ass am Kader 
vun engem potentielle Besoin spécifique en Diagnostik ze kréien a sech oder anerer verletzt, well 
de Klassesall net u seng Besoinen ugepasst ass? 

Mat déiwem Respekt, 

Francine Closener 
Deputéiert 

